
~ 2 KOLINITA
MeKolinita 'idi leta heluwena
Paulo 'ileleya
Paulo 'ina leta nugenugetaina meKolinita
loidiya mumugadi galana weyahina, ma 'oinega
sinuwabuiya, ta 'idi mumuga bwebwe'ana
tetelina Taito 'itauyeya Paulo 'oina. Coinega
Paulo 'iyaliyaya, ma 'idi leta heluwena bewa
'ileleya. Leta bewa 'alona 'ihe'ote'otetela
tauna 'ina paihowa weyahina, ma wete helau
weyahina, ta wete 'ana tolomugiyao weyahidi.
Pauloina 'ina miya 'ana mwau Keliso 'ina
paihowa 'oina ‘'ihe'ote'oteteleya, ta wete
meKolinita tupwadi 'iguguyedi ma 'oinega
nuwatuhu galadi 'oidiyega sida nuwabui.

Loyauwedo

1 Yauwedo meKolinita 'omi Yehoba 'ina to-
hekalesiyao ma 'omi wete Yehoba 'ana to-

hemisao tupwa Akaya mabwaiyana 'alona, 'imi
leta bewa tasidai Timoti 'i'abihetegauwa ma
laleleyawa, taugu Paulo 'oiguwega, weyahina
Yehoba 'ina hesinuwega yahetohepwaila Yesu
Keliso weyahina. 2 Tamadai Yehoba ma 'ida
Bada Yesu Keliso 'idi helauwega tuwa wamiya

yaliyaya.

Paulo 'ina miyamwau 'alona 'iloyauwedowa
Yehoba 'oina

3 Yehoba tauna 'ida Bada Yesu Keliso Tamana
'oina taloyauwedo weyahina 'iboinamo tauna



2 Kolinita 1:4 ii 2 Kolinita 1:10

latemuyamuya huhuna, 4 ma 'ima miyamwau
loidiyega 'i'abihe yaliyayemaiya, 'oinega
sowasowahima taudi tomiya mwau wete 'a'abihe
yaliyayadi, weyahina 'ima 'ebe yaliyayaina
Yehoba 'oinega 'alobeya sowasowahina
lalagubale 'oidiya ma taudi wete siyaliyaya.
> Moisa, Keliso 'ana muyao tauma 'alotohodiya,
ma 'oinega Keliso 'ina yaliyaya 'i'ebwaemaiya,
tauna 'ina yaliyaya gide.

6 Ma 'eguma tauma muya 'aloba, beno
'Tomi 'ami 'abi he'atepatu ma 'ami 'abihetena
weyahidi. Ma wete 'eguma 'ama ‘'ebe
'labihe'atepatu 'aloba, beno 'omi 'imi 'atepatu
weyahina, 'eguma 'imi miyamwau gide tauma
'ima miyamwau, ma wete 'eguma 'oidiyega
wa'alama'i'ita nata 'omi wa'atepatu. 7 Coinega
'ima hemisa 'omi weyahimi 'ihewaiwai
pwaiya, weyahina 'asanapugomiya 'abehega
wamuyamuya tauma gide, ma wete wa'atepatu
gide tauma.

8 Ciyagwao, nuwanuwagu ma wasanapu
'ima muyamuyao weyahidi, tutaina Esiya 'oina
lamiyamiya, beno 'ima nuwagala madou hedade
lanuwatuhuya 'abehega nata 'a'amasa. 9 Cana
lita gide 'ama 'alehaowedi sida lohe'amasimai,

ma hesi Yehoba tuwa sowasowahina ma
to'amasa 'i'abihe toholodi, ta miyamwauina

'alobeya, 'oinega 'anuwatuhu yahiya 'abehega
geya tauma 'ima waiwai, ma hesi Yehoba 'ina
waiwai 'oinega 'i'abihetemaiya.

10 Ma 'i'abihete pwaimaiya 'ebe hesilaeina
'loinega, ma wete 'anuwatuhu yahiya 'abehega
'abwa 'i'abihetemai tuta mabwaiyana 'oidiya.



2 Kolinita 1:11 iii 2 Kolinita 1:18

11 Comi wete 'imi 'ahwanoiyega walememai
ma 'oinega maisa bwebwe'ana Yehoba 'oinega
nata 'aloba, mabwaiyada 'ida ‘'ahwanoi
loidiyega, 'oinega mabwaiyada taloyauwedo
labihetenaina 'alobeya weyahina.

Paulo nuwanuwana ma 'thabo'ena meKolinita
loidiya

12 Caigeda nuwatuhu weyahina yayaliyaya
madouna, beno yasanapuya moisa 'ima mumuga
lausalana ma dumwaluna tomota 'oidiya,
geya sanapu bale'u 'oidiyega, ma hesi Yehoba
'ina helau 'oima 'oinega, ma gide 'apaihowa
madouna 'oimiya. 13 Cimi leta bewa 'aleleyawa
mabwaiyana sowasowahina wahasilidi ma
wasanapudi, 'oinega nuwanuwagu ma wanuwa
sabwalena, 14 gide wasanapu pwaiya tupwana,

ma 'abwa Bada Yesu 'ina sabwelo madouna 'oina
wayaliyaya tauma weyahima, ma tauma wete

layaliyaya weyahimi.

15 Comi yasanapugomiya 'imi hemisa 'oima,
loinega mwalo nuwanuwagu yahabo'enegomi
maluwa ma 'ane yaliyaya waloba. 16 Caigeda
'igu 'adau Masidoniya weyahina 'ana sauga,
ma heluwena beno Masidoniyega yada hilama
'oimiya, ma 'oinega 'igu 'adau weyahina wada
lemegau ma yada tauya Yudiya.

17 Sahena wanuwanuwatuhu 'abehega 'igu
gwaeina mwalo weyahina yahenuwa naluwa.
Geya. Sahena yatagwatagwala 'abo'abo gide
taudi mumuga bale'u 'ana tomuliyao. 18 Gide
tuwa Yehoba 'ina gwae moisa, taugu wete 'igu

gwae 'oimiya gwae moisa, ma sahena yatag-
watagwala 'abo'abo.

19 Gidemusa Yehoba Natuna Yesu Keliso, tauna
weyahina Silibenosi ma Timoti ba'idagwao
lalohatotowa 'oimiya, 'abehega Yesuina geya
litagwala 'abo'abo, ma hesi tuta mabwaiyana
litagwala bwaibwaina. 20 Weyahina Yehoba
'ina gwae hemisa mabwaiyadi talobaloba Yesu
'iboimo 'oinega. Coinega Yesuina saninega
tatagwalegita, ma Yehoba tahepwatuwe. 21 Cida
miya bwebwe'ana Keliso ba'idadai Yehoba
'i'ebwaegita, 'omi ma tauma, ta tauma 'ima
paihowa 'i'ebwaemaiya, 22 ma 'ina 'ila‘'ilala 'oida
'ilaguya, beno Yaluyaluwana 'ateda, ma 'oinega
tasanapugita 'abehega tauda 'ina tomotaiyao.

23 Bewa Yehoba 'isanapuya yagwaegwae
moisa 'abehega mwalo geya yabo'enegomi 'imi
tupwa Kolinita 'oina weyahina geya nuwagu
ma yaloina pa'alegomi 'imi mumuga galana
weyahina. 24 Geya 'abehega 'ahetoloina pa'alina
'oimiya 'imi hemisa ta 'imi tapwalolo weyahidi,
weyahina 'imi hemisega watoholo pa'ala pwaiya,
ma hesi sabi lemegomi 'imi yaliyaya weyahina.

2

1 Moisa, tutaina mwalo yanuwatuhuya
'abehega sahena yabo'ebo'enegomi ma yahehe-
liyegomi ta debamwadina ya'ebwa'ebwaegomi
'iyamiuina 'lna mumuga galana weyahina.
Beno namo 'imi leta yaleleyawa. 2 Coinega
yanuwatuhuya 'abehega 'eguma 'igu gwaeyega
ya'abihenuwa galegomiya, 'oimiyega taiya
'i'abihe yaliyayegau? 34 Ma 'imi letaina

yaleleyawa ma'igu ‘'atemuya ma ma'igu
nuwagala ma 'igu dou, ma 'oinega tutaina
'eguma yabo'enegomi wa'abihe yaliyayegau, ma
sahena yanuwanuwagala, ma hesi mabwaiyami
yahemisaegomiya ma yanuwatuhu yahiya
labehega taugu 'igu yaliyayega 'omi wete
wayaliyaya. Coinega 'imi letaina yaleleyawa,
geya 'abehega ya'abihe nuwa galegomi ma hesi
'igu helau madou hedade 'oimiya wasanasanapu.

Caigeda loheya 'ina pui sinuwasam

> Ma 'iyamiu galanaina 'i'abihenuwa gale-
gauwa tupwana tuwa, ma hesi 'omi nuwagala
madouna 'i'ebwaegomiya, ma geya nuwagu ma
yaheliye, ¢ weyahina galana 'ana maisa 'ilobeya
mabwaiyami 'oimiyega, tuwa sowasowahina.
78 Sahena mwau madou hedade talagulagu
'oina, 'oinega 'oimiya ya'ahwanoi ma 'ina puiina
wanuwasam ma wa'abihe yaliyaya hila ma wete
ba'idamiu wahe'iya'iyagu hila.

9 Bewa weyahina 'imi leta yaleleyawa
ma 'abehega yatohogemi, nuwana loina
mabwaiyana wamuliyedi, bo geya. 10 Ceguma
taiya 'lna pui wanuwasam taugu wete
yanuwasam, ma to'aha taugu yanuwasamuya
beno 'omi 'imi bwebwe'ana weyahina, Keliso
matana, 11 'amuge ma Seitani 'thewaiwai 'oida,
weyahina 'ina nuwatuhu galana tasanapu
pwaiya.

Loina hauhauna 'ana tohepwailao

12 Mwalo yatauya Tilowasi, Keliso tetelina
sabi lohatotoina, ma Yehoba 'eda bwebwe'ana
liso'eya, 'igu lohatotoina weyahina, 13 ma hesi



2 Kolinita 2:14 vi 2 Kolinita 3:1

yanuwatuhuya madouna weyahina tasigu Taito
geya yaloba. Coinega meTilowasi ya'ebesinediya
ma yatauya Masidoniya. 14 Coinega Yehoba 'oina
yaloyauwedo, weyahina Keliso 'ina waiwaiyega
tuta baibaiwana 'i'abi'abi hewaiwaiyemai ma
'ima paihowega Keliso 'ana sanapu tupwa
mabwaiyana ‘'oidiya ‘'idabalala gide hoya
mahaina 'ausala hedade 'idabalala ma tomota
sinisoniso, 15 beno Keliso 'ina paihowa Yehoba
loina, ta weyahina 'alolohatoto gide hoya

mahaina 'ausalana_ 'alelewane taudi Yehoba
'i'abi'abihetedi 'oidiya, ta wete taudi nata

sihesilae hataya 'oidiya. 16 Taudi tohesilae
loidiya mahainaina 'ana lotohona tuwa gide
to'amasa mwahuluna, ma hesi taudi Yehoba
'I'abihetediya mahainaina 'ana lotohona tuwa
gide yawasi 'ausalana mahaina gide. Hisa tomota
sowasowadi paihowa bewa? Geya baibaiwana.
17 Ma tauma geya gide tolohatoto 'abo'abowao,
taudi 'idi wasawasa tuwa weyahina silolohatoto,
ma hesi tauma ma'ama hemisa, gide Yehoba
'iloinemaiya, 'oinega tauna matana Keliso
tetelina 'agwaegwaene moisa.

3
Loina hauhauna weyahina
1 Togidega, 'abehega 'agwae gagasa

mumugama 'ausalana weyahina? Geya'abwa.

Ma hesi tomota tupwadi nuwanuwadi 'idi leta

ligwaeya,

“Leta bewa 'ana to'ewa'ewa mumugana
'ausalana.”

Genuwama 'ima letaina walele gidemusa,
bo nuwana tomota hagadi 'ima letao sileledi
gidemusa. 2 Weyahina 'omi tuwa 'ima letaowedi,
ma tomota mabwaiyadi 'oimiyega sihasili,
ma 'oinega 'imi mumuga 'ausalana si'ita ma
'ima paihowa 'oimiya sida sanapu 'abehega
'ausalana, 3ma nage 'oinega wahe'itadi 'abehega
'lomi tuwa leta Keliso 'oinega, Yehoba tauna
mayawasina Yaluyaluwanega 'ileleya, geya
'lebelele 'oinega, nuwana dimwa tabatabadi
loidiya, ma hesi tomota 'atena, ma 'omi gide
leta, ta 'a'ebwayaegomiya tomota mabwaiyadi
loidiya.

4 Bewa weyahina Keliso 'ina 'abihetenega
'a'atepatuwa Yehoba matana. 5 Geya 'abehega
tauma weyahima 'agwaegwae hanehane ma
lagwae, “Tauma 'ima bwebwe'ana 'oinega
paihowa 'apaipaihowadi,” ma hesiyage Yehoba
'iboimo ‘'i'abi'abi hewaiwaiyemai, ¢ ma
sowasowahina 'ina loina hauhauna weyahina
'ahehetopaihowa.  Loinaina hauhauna geya
lelelelena, ma hesi Yaluyaluwa Tabuna 'oinega,
weyahina loina lelelelena 'amasa 'i'ebwaegita,
ma tuwa loinaina Yaluyaluwa Tabuna 'oinega
yawasida miyamiya hatayana 'i'ebwaegita.

7 Ma loina miyamiyana 'amasa weyahina,
ma dimwa tabatabadi 'oidiya silelediya ta
Yehoba Mosese 'i'ebwaeya, 'asilala madouna
lalona, ta Mosese manina 'oinega 'asilala
'isaesae ma tupwana 'imiya ‘'amana, ma
loinega wete 'isawala, ma tutaina Mosese
manina 'isaesae melsileli geya sowasowahina
ma si'ebubu. 8 Coinega tasanapuya 'abehega

loina hauhauna Yaluyaluwa Tabuna 'oinega 'ina

wasawasa madou hedade 'asilalaina. ° Loina
miyamiyana '01nega tomota yatala siloba ma

hesi loina ma'ina wasawasa 'asi'asilalana.
Loina hauhaunaina mumuga dumwaluna

'I'ebwaegita ta 'ina wasawasa 'asilala hedade.
10 Wete loina miyamiyana 'ina 'asilala 'ana 'ita
gide sawasawalina, ma hesi loina hauhauna

'ina 'asilala bwebwe'ana hedade. 11 Loina
miyamiyana geya 'ida miyahataya, ma hesi

'asi'asilalana, 'oinega tasanapuya 'abehega loina
hauhauna tauna miyamiya hatayana ma 'asilala
hedade.

12 Tanuwatuhu vyahiya ‘'abehega loina
hauhauna 'oinega tabwebwe'ana hataya, ma
weyahina ta'atepatu, 13 ma Mosese geya gide
tauda, weyahina Mosese manina 'asilalana nata
'isawala, ma 'i'ahu 'au'ausiya ta 'abehega sahena
melsileli si'ita'ita.

14 Moisa, melsileliyedi nuwa potapotadi,
mwalohene ta nige, weyahina 'abwa tuwa
bewa 'eguma loina miyamiyana 'ana hasila
sihesagohe, nuwadi sitala 'au'ausidi 'idi nuwa
potepotega, ma sahena sinuwanuwa sabwalena,
ma Keliso 'iboimo sowasowahina tala'ausina
'I'ewa yahuledi.

15 Moisa, mwalohene ta nige 'eguma Mosese
'ina loinao sihesagohedi, nuwadi sitala'au'ausidi
ma geya sinuwa sabwelenidi, 16 ma hesi 'eguma
laigeda taiya 'i'itahila 'ida Badaina 'oina
'ithemisa, beno tala'au'ausina 'i'ewayahule.
17 Ma Bada tauna Yaluyaluwa, ma Badaina
Yaluyaluwana 'ada tolihasa. 18 Coinega geya

laigeda 'ahubodaboda manida 'imiyamiya,

ma Bada 'ina wasawasa 'asi'asilalana 'oina
ta'e'ebubuna, ta tupwana ma tupwana

'ibuibuigita tauna ‘'ana 'ita 'asi'asilalana
gide. Paihowa bewa Badaina 'oinega, tauna
yaluyaluwa tuwa.

4

Casilala weyahina

1 Cima paihowa bewa Yehoba 'ina
latemuyemuyega 'i'ebwaemaiya, 'oinega sahena
lawe'awe'a. 2 Mumuga galadi ta 'abo'abowedi
lalogwahata pwaidiya, ma wete sahena Yehoba
'ina gwae 'abuibui 'abehega he'ita 'abo'abo
loinega 'ahehe'ita, ma hesi he'ita moisa
lagwaegwae latuwe, ma 'omi mabwaiyami
tauma 'ima mumuga 'ausalana Yehoba matana
wa'ita. 3 Ma 'eguma tupwana tomota 'ima he'itao
geya sisanapu, siboidimo hesilae 'ina 'eda 'oinega
sitautauya. 4 Taudi geya sihemisa, weyahina
bale'u bewa 'ina bada 'i'abihegibu pwaidiya,
ma 'oinega 'asilala sahena si'ita'ita, beno Keliso
lina wasawasa tetelina, tauna 'ana 'ita Yehoba
gidemusa.

> Cima lohatoto geya tauma weyahima, ma
hesi Yesu Keliso tauna 'ida Badaina weyahina,
ma tauma 'imi topaihowao tuwa Yesu weyahina.
6 Weyahina Yehobaina 'igwaeya, “Guguyou
loina 'asilala 'ida saehane,” ma Yehoba 'atema
'isaesaehane, 'oinega tauna 'ina 'asilala Keliso
manina 'a'ita'ita.

Yehoba 'ina wasawasa wahida we'awe’adi
lalodiya

7 Cima wasawasa galewega 'wapima
we'awe'adi 'oidiya 'imiyamiya, gide tobwatobwa
wasawasa walata miyamiyana 'alona, 'oinega
tomota sisanapumai 'abehega 'ima waiwai
madouna geya tauma 'oimega, ma hesi
Yehoba 'oinega. 8 Tomota 'ama mwau
baibaiwadi si'ebwaemaiya ta hesi geya
sowasowadi ma si'abihe galemai, 'oinega 'ima
nuwatuhu baibaiwana ta geya 'abe'u. 9 Cama
mwau loheloheya si'ebwaemaiya, ma tuwa
Keliso 'abwa ba'idamai 'amiyamiya. Wete
sihunuhunumai, ma hesi geya silohe'amasimai.
10 Tuta mabwaiyana 'oidiya 'ana '‘ita gide
wahima si'ama'amasa, gidemusa Yesu 'i'amasa,
ma 'oinega tomota si'ita Yesu yawasina 'oima
'ipaipaihowa.

11 Moisa, mayawasima tuta bewa bale'uwa,
ma Yesu weyahina tuta mabwaiyana 'oidiya

'ama ‘'alehao silolohe 'amasimai ma hesi
Yesu yawasina 'wapima we'awe'adi ‘'alodi

'ithehetapewa.

12 Gide tuwa 'amasa tauma ‘'aloma
'ipaipaihowa, ma ‘'oinega ‘'omi yawasi
bwebwe'ana 'oimiya 'ipaihowa.

13 Mwalo 'aigeda loheya 'ileleya 'igwaeya,
“Taugu yahemisaeya, 'oinega yagwae latuweya.”
Tauma wete 'ima hemisa tauna gide, ta 'oinega
'ima hemisega 'ahehepwaila, 14 ma Yehoba
lasanapuya 'abehega 'ida Bada Yesu 'amasega
'i'abihe toholo hileya, ma tauma wete Yesu

ba'idamai 'i'abihe toholo hilemai, ma 'omi wete
ba'idamayao 'itoegita tauna matana.

15 Bewa mabwaiyana 'omi weyahimi, ma
'oinega Yehoba 'ina helau 'ilelelelewana to-
mota mabwaiyadi 'oidiya, taudi ba'idadao taloy-
auwedo madouna, ma wete Yehoba 'ana hepwatu
ta 'ina wasawasa 'imadou hedada.

Coinega geya ‘'awe'a. Bwagana
wahida siwe'awe'a, ma hesi tuwa 'aloda
tahehe'ehau sabwelo 'aigeda 'aigeda 'oidiya.
17 Muyamuyaedi bewa meyameyahadi tuwa,
ma tuta to'uto'upanamo 'oidiya talobalobadi,
ta hesi si'abihe waiwaigita ma 'abehega 'ida
wasawasa bwebwe'ana hedade ma miyamiya
hatayana 'abwa ta'ewa. 18 Weyahina 'ida
'ebemasi ginaulaedi geya ta'ita'itadi 'oidiya.
Moisa, ginauledi ta'ita'itadi sawasawalidi tuwa,
ma hesi ginaulaedi geya tada 'itediya taudi
ginaula miyamiya hatayadi.

S

Cida hada galewa

1 Wahida gide 'ida hada bale'uwa, tasana-
puya 'eguma 'ilotaligeha, 'ida hada hauhauna
taloba galewa, geya tomota nimadiyega sipaipai-
howa, ma hesi miyamiya hatayana Yehoba tauna
loinega. 2 Bewa bale'uwa ma'ida nuwagala
tayamwayamwa, nuwanuwada 'ida hada galewa
ta'ewa, 3 gide 'ada 'ale'o hauhauna ma 'ausalana
ta'ote, ma sahena talolobugewa.

4 Moisa, 'abwa hada Dbale'luwa ‘'oina
tamiyamiya ma'ida muyamuyao, ta ‘'ida
nuwatuhu baibaiwadi tuwa, ma geya 'abehega

lada 'ale'owao tahalolodi, ma hesi 'abehega
'ada 'ale'o hauhauna ta'ote, ma 'oinega wahida
talatala sawalidi sibui yawasida hauhauna 'oina.

5> Bewa mabwaiyana Yehoba 'i'atububuya ma
'i'ebwaegita, ta 'ila'ilala 'i'ebwaegita ma 'oinega
'ana moisa tasanasanapu beno Yaluyaluwa
Tabuna. 6 Coinega tuta mabwaiyana 'oidiya
ta'ate'atepatu, ma tasanapuya 'abehega 'eguma
'ida hada bale'uwa 'oina tamiyamiya beno geya
Bada 'ina tupwa, 7 weyahina 'ida hemisa 'oinega
tatautauya ma geya 'ebubunega.

8 Coinega ta'ate'atepatu, ma nuwanuwada
ta'amasa ta wahida ta'ebesinedi, ma Bada 'ina
tupwa talatu. 2 Ma 'eguma wahida tamiyamiya
bo nuwana 'eguma ta'amasa, 'ida 'ebemasi tuwa
to'aha Badaina nuwanuwana.

10 Weyahina 'abwa 'eguma tutaina Keliso 'ina
wagahata wasawasa 'oina 'imiyatoi sabi loine-
gita, mabwaiyada 'ada maisa 'oinega taloba,
nuwana 'ausalana nuwana galana, gide 'ida pai-
howao bale'uwa.

Tomota hauhaudi

11 Bewa weyahina tauna Badaina 'amatauteya
ta tomota 'oidiya ‘'alohatotowa. Yehoba
'ima mumuga 'isanasanapu ma yanuwatuhu
yahiya 'omi wete wasanasanapumai 'abehega
bwebwe'ama. 12 Geya 'a'ahwa bwebwe'anemai
tauma 'ima gwae bewa 'oidiyega, ma hesi taudi
sinuwanuwatuhu hewasawasa weyahina, ma
geya 'atedi weyahina, 'eguma wagwae hila
loidiya wahe'itadi 'abehega tauma 'ima mumuga
'ausalana.

13 Ceguma 'ima gwae bewa gide gwae
yauyaule beno Yehoba weyahina, ma hesi
'leguma 'ima gwae dumwaluna beno 'omi
weyahimi. 14 Keliso 'ina helauwega 'agwaegwae,
weyahina tauna tuwa 'ama toloina. Moisa tuwa,
tauna mabwaiyada weyahida 'i'amasa, 'oinega
mabwaiyada gide to'amasao. 15 Ta 'ina 'amasa
mabwaiyada weyahida huhuna, 'abehega 'abwa
mayawasida, geya tauda 'ida paihowao sabi
paihowaidi, ma hesi Keliso weyahina, tauna
weyahida 'i'amasa ta wete 'itoholo hila.

16 Mwalo, 'igu nuwatuhu 'abehega Keliso
loheya galana ma hesi yanuwabui pwaiya,
'oinega sahena tahesihesinuwa tomota 'oidiya
labehega bwebwe'adi bo galadi, beno mebale'u
'idi nuwatuhu gide, 17 ma hesi wanuwatuhuyahi
labehega taiya Keliso ‘'oina 'imiyamiya,
tauna 'ithetomota hauhauna. Cina mumuga
miyamiyaina 'igumwala pwaiya, ma hauhauna
'latuwa.

18 Cehele bewa Yehoba 'oinega, tauna
Yehobaina Keliso 'ina paihowega 'itoegita tauna
'oina ta ba'idadai tahe'iya'iyagu hila, ma wete
'ida paihowa 'i'ebwaegita ma tomota ta'ewedima
he'iya'iyaguina 'oina. 19 Moisa, Yehoba gide
Keliso 'alona 'imiyamiya, ta mebale'u 'itoegita
tauna 'oina sabi he'iya'iyagu hila, ma 'ida puiyao
'inuwasamudiya ma sahena tahehemaisadi,
'oinega he'iya'iyagu hila tetelina 'i''ebwaegita ma
tahehepwaila tomota 'oidiya.

20 Tauma Keliso 'ana tohepwailao ta Yehoba
loimega 'ilolohatoto ‘'oimiya, ma Keliso
weyahina 'a'ahwanoiyegomi ma Yehoba 'oina

wahe'iya'iyagu hila. 21 Yehobaina tauda
weyahida Keliso 'iloineya, tauna geya 'eta 'ina
pui, ma hesi Yehoba 'itagwaleya ma Kelisoina
weyahida 'ithetogala, ma 'ane tauna ba'idadai
Yehoba 'ina mumuga bwebwe'ana ta'ewa.

6

Paulo 'ina muyamuyao

1 Coinega Yehoba ba'idamai 'apaipaihowa,
ta 'oimiya 'a'ahwanoi ma sahena 'ina helau
wa'ahwa ginaula bwagabwagae, 2 weyahina
ligwaeya,
“Tuta bwebwe'ana 'oina 'enau yahesagoheya,

'oinega

'abihetena 'ana tuta 'oina ya'abihete pwaigowa.”
Moisa, bewa tuta bwebwe'ana ma 'ami

'abihetena waloba. o
3 Cabihetena bewa tomota mabwaiyadi

weyahidi, genuwama ma 'aigeda taiya
'ilolomugiyemai 'ima paihowao weyahidi. Geya
laigeda wete 'ebe'etoboda ‘'alagulagu, 4 ma
hesi 'ima paihowao mabwaiyana bwebwe'ana
'lahe'itaeya 'abehega Yehoba 'ina topaihowao
bwebwe'ama. Cima paihowa bewa: 'alama'i'ita
madouna, muyamuya, miyamwau, hesilae,
5 sapi, 'ebepai, 'aleha, paihowa, 'oyatola
masala, gomale, 6 mumuga 'asilalana, sanapu,
latemuyamuya, he'iya'iyagu, Yaluyaluwa
Tabuna 'ateda, ta wete helau moisa, 7 ta 'ima
gwae moisa, ma wete Yehoba 'ina waiwai
'loima, ma 'ima 'ebe'aleha 'ebeulaulamega
ma 'adigeyegeyemega, beno 'ima mumuga
bwebwe'ana.

8  Tuta tupwana tomota si'ahwa
bwebwe'anemai ma tuta tupwana si'ahwa
galagalaemai. = Wete si'ahwa 'abo'abowemai
ma hesi geya 'a'abo. 9 Tomota geya sisanapumai
ma hesi Yehoba 'isanapumaiya. Tauma gide
lama'amasima ma hesi yawasima 'ausalana.
Si'abi'abi hegalemaiya ma geya silohe'amasimai.
10 Tauma ma'ima nuwagala ma hesi 'atema
layaliyaliyaya. Tauma gide wewelohe, ma
hesi wasawasa 'aheheguyai tomota baibaiwadi
loidiya. Geya wete 'ima tobwatobwamo ma
hesiyage ginaula mabwaiyana 'oima simiyamiya.

11 Ciyagwao meKolinita 'omi, 'agu lotohona
mabwaiyana yahepwaila latuwa 'oimiya, 12 ta
lateguwa yahelauwegomiya, ma hesi geya
wayaliyaya 'oiguwa. 13 Coinega natugwao,
'ilobwaineya ma 'atemiyega wahelauwegau.

Sahena guguyou tupwaina 'oina waluhuluhu

14 Sahena watubwetubwegomi taudi geya
sihemisa Keliso 'oina ba'idamiyao, weyahina
geya sowana mumuga bwebwe'ana ma galana
ma'aigeda wapaihowa. @ Wete geya sowana
'asilala ma guguyou ba'idana sihe'iya'iyagu.
15 Wete geya sowana Keliso ma Tomudulele
ba'idana sihe'iya'iyagu. Ceguma Kelisoina
'uhemiseya, geya sowasowahina tomota
taudi geya sihemisa ba'idamwao wapaihowa
mahemahetena. 16 Wete geya sowasowahina hali
'ebe hemisao talagu luhuwedi Yehoba 'ina hada
'alona. Yehoba tauna mayawasina ta 'ina hada
tauda, ma 'igwaeya,

“‘Taugu taudi 'oidiya yalo'asa ma 'alodiya
yayawala dadana ma taugu 'idi Yehoba
ma taudi 'igu tomotao!” 17 Coinega Yehoba
wete 'igwaeya, ‘Hali boda 'oidiyega
walatu ma wa'ebesinedi, ma sahena
ginaula bi'ibi'idi wa'abi'abitohodi, ma
yatoegomi 'igu tupwa, 18 ma 'oiguwa
wa'ahwa tamana ma 'omi natugwao
meloheyami ma mewahinemi’  Bewa
Yehoba Tohewaiwai tauna 'ina gwae.”

1 Ciyagwao, Yehoba 'ina gwae hemisaedi tah-
esagohediya, 'oinega wahida ma yaluyaluwada
ta'abihe 'asilaladi ginaula bi'ibi'idi 'oidiyega, ma
tahe'ehau moisa ta ma'ida he'asisi Yehoba 'oina.

Paulo 'iyaliyaya meKolinita weyahidi

2 Ciyagwao wahelauwemai, weyahina 'ima
mumuga mabwaiyana 'ausalana. Geya 'aigeda
wete nuwami 'ada 'abihe galeya, bo 'a'abihe
'wanigomi, bo 'a'abowegomi. 3 Cigu gwae bewa
geya sabi heliyegomi, weyahina nuwama wa'ewa
pwaiya, mwalo gide yahegwaegomiya ma
labehega 'omi ba'idagwao tamiya 'ama'amasa.
4Yayaliyaya pwaiya weyahimi ma yahehepwatu,
ta 'igu nuwatuhu ‘'ibwebwe'ana pwaiya
weyahimi. Bewa tuwa 'ima miyamwau, ma
hesi tuwa weyahimi yayaliyaya madouna.
5> Mwalo 'atauyama 'ebwa Masidoniya, geya
laigeda wete 'ebe'aiyawasi 'aloba, ma wete tuwa
miyamwau mabwaiyana, beno 'aleha, tupwa
mabwaiyana 'oidiya, ma matauta 'atema. 6 Ma
Yehoba, tauna tonuwagala 'adi to'abiheyaliyaya,

tauma 'i'abihe yaliyayemaiya ginaula 'eluwa
loidiyega, beno Taito 'ina tauyama 'oinega,
7 ma wete tetelimi 'oinega, weyahina Taito
'thegwaegauwa, ligwaeya, “MeKolinitaedi
nuwanuwadi ma 'utauya 'uhabo'enedi. Ma
'ino gwae weyahina sitagwala pwaiyediya, ta
'idi pui 'oinega sinuwabuiya ma'idi dou. Bewa
ya'iteya ta yayaliyaya madouna.”

8 Mwalo 'imi leta yaleleya, ta 'i'abihenuwa
mwauwegomiya, ma taugu wete weyahimi
yanuwagala, ma tuwa sahena yanuwanuwagala
letaina weyahina, weyahina 'omi 'imi nuwagala
tuta to'uto'upanamo 'oina. 9 Coinega taugu
yayaliyaya, geya 'imi nuwagala weyahina,
ma hesi weyahina 'imi nuwagala 'oinega
wanuwabuiya 'imi puiyao 'oidiyega. Cimi
nuwagalaina walotohoya 'abehega Yehoba
loinega 'inaoma, ma geya 'eta wete 'oimiya
galana yapaihowa. 10 Moisa, nuwagala
Yehoba 'oinega ginaula 'ausalana ma 'i'abihe
nuwabuigita, ma 'oinega 'abihetena taloba.
Coinega sahena nuwagalaina talologwahate.
Ma hesi hali nuwagala bale'u 'oinega 'abwa
'ilohe'amasigita.

11 Wa'ita, 'imi nuwagala bewa 'oinega Yehoba
bo'i 'i'abihetegomiya, ma wahetapewa, ta
wahewaiwaiya ta 'imi mumuga 'ibwebwe'ana
mabwaiyana, ‘'oinega galanaina weyahina
wagamwasowala pwaiya, ma wamatauta,
ma nuwanuwami yatauyawa 'oimiya, ma
wahewaiwaiya ma togalaina ‘'ana loina
wa'ebwaeya. Ginaula mabwaiyana 'oidiyega
'imi paihowa 'ausalana wahe'itaeya.

12 Cimi leta mwalo yaleleyawa geya 'iyamiu
topuimo weyahina, ma geya loheyaina 'ipuiya
'oina weyahina, ma hesi 'omi mabwaiyami
weyahimi, ma ‘'abehega Yehoba matana
wahe'itae 'igu gwae 'ana hematamatana
bwebwe'ana. 13 Coinega yayaliyaya pwaiya
madouna. Wete Taito 'ina yaliyaya tauma 'ima
yaliyaya 'ilohepoiya, weyahina Taitoina 'imi
mumuga 'ausala 'oinega 'iyaliyaya. 14 Mwalo
Taito 'imiyamiya ta yahepwatuwegomiya, ma
Taito matanega 'i'ita pwaiya, 'oinega geya wete
'ebe debamwadina 'oiguwa. Ma hesi 'igu gwae
mabwaiyana 'omi weyahimi 'ana moisa 'ilatu
pwaiya.

15 Taito 'imi hematamatana mabwaiyana
'inuwatuhu yahiya, tutaina tauna 'oina
watagwalegomiya ma'imi ‘'ateyoho, 'oinega
nuwana wa'ewa bwaibwainiya.

16 Ma taugu wete yayaliyaya 'imi mumuga
mabwaiyana 'ausalana weyahina.

8

Cehele 'awawa weyahina

1 Ciyagwao, nuwanuwama ma tohekalesiyao
Masidoniya 'alona wasanapudi 'abehega Yehoba
'i'abihetediya 'ithenuwa laguwediya ta 'ehele
lawawa 'ausalana silaguya. 2 Taudi towewelohe
gide tuwa 'ebetohona silobeya 'idi miya 'ana
mwau 'oinega, ma hesi tuwa ma'idi yaliyaya
helau bwebwe'ana hedade silaguya.

3  Yagwaeya  moisa, meMasidoniyaedi
latedi sitagwalediya ta 'idi ginaulao si'ehele

lawawediya ma'ana loheposeyana. 4 Ma
si'lahwa'ahwanoi waiwai 'oima ma 'eguma
sowasowahina  sihelau  Yelusalema ‘'ana
tohekalesiyao 'adi sagu weyahina.

5> Tauma 'ima nuwatuhu ma sihelau, ma'iyamo
'idi 'ehele madou hedade, weyahina Bada 'oina
sitagwala nugetediya, 'oinega wete sitagwalediya
tauma 'oima, gide Yehoba 'ina nuwatuhu.

6 Coinega Taito 'ahegwaeya, 'agwaeya,
“Mwalo 'uhegaina ma meKolinita 'u'abihetediya
'idi 'ehele 'ana paihowa weyahina, 'oinega
'lu'abihetedi wete ma silosalohi.”

7 Comi wamumuga 'ausala pwaiya 'imi pai-
howa baibaiwana 'oidiyega, beno hemisa ma
hepwaila ma sanapu ma hepwatu ma wete 'imi
helau 'oima, 'oinega sowasowahimi ma 'ehele
'ausalana wete wapaihowa.

8 Bewa 'igu gwae tuwa ma geya 'abehega
yaloinegomi, ma yanuwatuhuya tohekalesiyao
tupwana sihehetapewa 'ehele 'awawa weyahina,
loinega 'ebetohona bewa yalaguya ma ta'ita
nuwana wa'ehele bwaibwaina, bo geya.

9 Comi 'ida Bada Yesu Keliso 'ina helau
wasanapuya, tauna 'ina wasawasa madouna
'I'ebesineya ma 'theweweloheya sabi
labihetegomi, ta 'abehega 'ina hewewelohe
'oinega 'omi wahewasawasa.

10 Coinega nuwatuhu ya'ebwaegomi. Bolime
'igumwala nuwanuwami ma wahelau, 'oinega
wahelau nugeta, ta hali boda mulimiya.
11 Coinega sowasowahina ma walosalohi.
Mwalo wahetapewa ta wahegaineya, 'oinega
nata wete 'imi 'atetagwalega to'aha 'oimiya

simiyamiya 'oidiyega helauina walosalohi.
12 Sahena wagwaegwae ma wagwae, “Geya
leta ginaula 'oima ma 'oinega 'ahelau.” Hesi
tuwa wahetapewa ma to'aha 'oimiya 'imiyamiya
loidiyega wahelau, ma Yehoba wa'abihe
yaliyaya. 13 Bewa geya 'abehega 'omi 'imi
helau 'ana mwau madouna ma hali 'asa 'idi
helau 'ana mwau muhemuhena, ma hesiyage
mahemahetena tuwa. 14 Ceguma bewa tuwa 'imi
tobwatobwa baibaiwana, sowasowahina ma hali
'asa wa'abihetedi 'idi miyamwau 'oidiyega, ma
'eguma to tuta taudi 'idi tobwatobwa baibaiwana
si'abihetegomi wete, 'eguma wamiya mwau.
Coinega wada hemahemahetena. 15 Gidemusa
gwae 'imiyamiya Buki He'asisi 'oina 'igwaeya,
“Taudi sihe'auta madouna 'adi 'e'ahai geya 'ana
tupwamo, ma taudi sihe'auta 'i'iuna 'adi
lelahal tuwa sowasowahidi, eeta sihema-
hemahetena.”

Taito ma'iyanao sitautauya Kolinita

16 Yehoba 'oina yaloyauwedo, weyahina Taito
'ina nuwatuhu madouna 'i'ebwae pwaiya, ma
tauna 'i'abihetegomi, gide tauma wete 'ima
nuwatuhu. 17 Coinega tutaina 'ahegwaeya
ma 'thabo'enegomi 'itagwala bwaibwaineya,
weyahina beno tauna 'ina nuwatuhu madouna.

18 Coinega wete tasidai ‘'aigeda Taito
ba'idana ‘'ahetunediwa, tauna tologuguya
'aigeda wasa bwebwe'ana weyahina, ma
sanina madouna tohekalesiyao 'oidiya, 19 ma
tohekalesiyao 'ina paihowa si'ebwaeya ta tauna
ba'idamai 'asakosakowasi 'ehele weyahina

sabi 'abihetegomi, ma 'oinega tomota Yehoba
sihepwatuwe.

20 Geya nuwama ma 'eta taiya 'ilomugiyemai
'igwae, “Helau 'awawaina madouna ma geya
sida ‘'itayahi bwaibwainiya.” 21 Ma hesi
nuwanuwama tuta baibaiwana 'oidiya 'ada
paihowa dumwalu Yehoba matana, ma wete
tomota matadiya.

22 Tasidai  wete laigeda ba'idadiu
lahesumaneyawa, tauna 'asanapuya 'abehega
tohemisa moisa 'ina paihowa baibaiwana
loidiyega, ma bewa tuwa 'omi 'imi mumuga
bwebwe'ana 'thesagoha pwaiya ta 'themiseya,
'oinega nuwanuwana madouna 'thabo'enegomi
sabi 'abihetegomi wete.

23 Taito wasanapuya 'abehega ba'idagu
lapaihowa mahemahetena 'ami lema weyahina,
ma tasidaowedi taudi tohekalesiyao weyahidi
sipaipaihowa, ta weyahina tomota Keliso
sihepwatuweya. 24 Coinega ‘'ilobwainegomiya
ma tasidaowedi wahelau bwaibwainidi, ma boda
hekalesiya baibaiwadi si'ahwa moisaegomi, ma
wete si'ahwa moisaemai 'ima hepwatu 'imi
helauina weyahina.

9

Cehele tohekalesiyao wewelohedi weyahidi

1 Sahena leta 'oinega yahenuwa laguwegomi
'imi 'ehele tohekalesiyao weyahidi, weyahina
wasanapu pwaiya, 2 ma wete yasanapugomiya
labehega ‘'eheleina weyahina wayaliyaya,
loinega 'omi ya'ahwa bwebwe'anegomiya

meMasidoniya 'oidiya, yagwaeya, “Tupwa
Akaya 'oina taudi meKolinita sihetapewa
pwaiya ta 'idi helau si'atububuya bolime
'igumwala 'oina.” Coinega baibaiwadi
loidiyega wete gide sipaipaihowa 'ese. 3 Geya
nuwagu ma 'igu hepwatu weyahimi tomota
si'ahwa 'abo'abowegau, 'oinega tasidaowedi
yahesumanediwa sabi 'abihetegomi ma 'imi
helauina wa'atububu, gide 'imi hetapewa
yahepwaileya 'oidiya. 4 Ceguma 'abwa tupwana
meMasidoniya ba'idagwao ‘'atauyawa ma
si'italobegomi 'imi helau geya wa'atububu, bewa
'ebedeba mwadina 'oiguwa ma wete 'oimiya,
'igu hepwaila nugetaina weyahina.

5 Coinega yanuwatuhuya labehega
'ilobwaineya ma tasidaowedi sida tauyawa
nugeta sabi 'abihetegomi 'imi helauina wagwae
hemisaeya 'ana 'atububu weyahina, ma taugu
tuta muliyetega wete yatauyawa. Weyahina
sahena lohesuhesumana 'oinega wahehelau ma
hesi 'atetagwalega.

6 Cehele 'ana nuwatuhu gide tanoha. Tauna
lidauna 'i'iuna 'i'etahi 'i'iuna, ma tauna 'idauna
madouna 'i'etahi madouna.

7 Coinega 'omi 'aigeda 'aigeda tauna 'ina
nuwatuhu 'oinega 'i'ehele, geya 'abehega lo-
hesuhesumanega nuwana he'i'imega, ma hesi
latetagwalega, ta bewa Yehoba 'ina 'ebe yaliyaya.

8 Ma Yehobaina sowasowahina ma 'ehele mab-
waiyana 'ida losiwa 'oimiya, eema tuta baibai-

wana sowasowahimi, ma wete ma'ana tupwa
madouna 'imi 'ehele weyahina. 9 Caigeda gwae

lelelelena Buki He'asisi 'oina Yehoba weyahina

ligwaeya,

“Ceheleyao 'isaweyaneya towewelohe hali tupwa
ma hali tupwa 'oidiya,

tauna mumugana dumwaluna ta miyamiya
hatayana.”

10 Tauna hewana ma 'e'ahai 'adi To'ehele
'imi ginaulao 'i'ebwaegomi ma simadou

bwaibwaina, ma mumugami bwebwe'ana
loinega 'etahi madouna waloba, 11 ma 'imi
wasawasa 'oinega sowasowahimi tobwatobwa
madouna waheguyaiyedi, ma wete 'imi helauina
tauma 'abwa 'a'ehele tohewewelohe 'oidiya,
ta 'oinega taudi siloyauwedo madouna Yehoba
'oina. 12 Cimi helau bewa 'oinega tohekalesiyao
wewelohedi 'adi lema silobaloba, ma wete
Yehoba 'ana hepwatu madouna 'ilatu.

13 Ma toweweloheyedi sida yaliyaya 'adi lema
weyahina, ma hali boda wete 'adi lema 'ausaladi
'oimiyega weyahina, ma 'imi hematamatana Ke-
liso wasana 'oina weyahina sida 'ahwa moisa,
ma wete Yehoba sida hepwatuwe, 14 ma wete
sida 'ahwa'ahwanoi ma'idi nuwa'ewa weyahimi,
Yehoba 'ina helau madouna 'atemiya 'ilaguya
weyahina.

15 Moisa, Yehoba 'oina taloyauwedo 'ina helau
madou hedade weyahina.

10

Paulo 'ina paihowa
1 Taugu Paulo ya'ahwa'ahwanoi 'oimiya, gide
Keliso 'ina mumuga nuhana 'oinega, weyahina

'lomi wagwaeya, “Paulo 'ina mumuga nuhana
'leguma ba'idadai tada hegwaegwae, ma hesi
bwagega 'iheliyegita.” 2 Coinega ya'ahwanoi
loimiya ma wamumuga dumwalu, 'amuge ma
'igu tauyawa 'oimiya 'oina yaheliyegomi, gide-
musa nata yaheliyedi taudi sigwaeya, “Paulo
tauna 'ina nuwatuhu 'ipaipaihowa gide tuwa
mebale'u 'idi paihowa.”

3 Moisa, bale'uwa tamiyamiya, ma hesi 'ida
paihowa geya mebale'u gide. 4 Wete 'ida tob-
watobwa geya mebale'u 'idi tobwatobwa 'aleha
gidemusa, ma hesi 'ida tobwatobwa hagana ta
loidiyega Tomudulele 'ina 'ebeloinao tahewai-
wai sinedi, Yehoba 'ina waiwaiyega. 5 Cida
tobwatobwaedi 'oidiyega sowasowahida tahe-
waiwaisine mumuga galana, he'ohe'ohe, ma
gwae hane, beno ginaulaedi Yehoba 'ana hemisa
si'etobodeya, ma hesi tomota 'idi nuwatuhuwao
tagibuidi ma Keliso 'ina gwae sida hemata-
matanedi. 6 Coinega 'eguma tutaina wahemata-
matana bwaibwaina, taudi tologwahataowedi
'adi loina 'oidega siloba.

7 Comi tomota 'adi 'itamo 'oina wa'e'ebubuna,
ma to'aha 'atediyega geya wasanapu. Ceguma
taiya 'igwae hane ‘'abehega tauna Keliso
'ina boda, sowasowana 'inuwatuhu yahimai
labehega tauma wete Keliso 'ina bodao, 8 ta
loina Yehoba 'i'ebwaemaiya sabi 'abihetegomi
ma hesi geya sabi 'abihegalegomi, ma 'eguma
yagwaehane hedade 'igu loinaina weyahina,
sahena wete 'ebedeba mwadina yalobaloba.

9 Sahena leta waiwaidi 'oidiyega ya'abi'abihe
matautegomi, 10 gide tupwana tomota sigwae,

“Paulo 'ina leta 'oidiyega ‘'iheliyegita ma

hesi 'eguma matada 'igwaegwae, 'ana
'ita we'ana tuwa, ma 'ina gwae geya
bwebwe'ana.” 11 Coinega togwaeyedi

sowasowana sinuwatuhuyahi 'abehega to'aha
bwagega 'igu leta 'oidiyega yahehegwaegwae
nata yapaihowa tuwa, ‘'eguma to tuta
yatautauyawa 'oimiya.

12 Sahena yahehegwaegomi yagwae, “Taugu
Paulo 'igu mumuga 'ausalana,” gide tupwana to-
mota sigwae, “Tauma 'ima mumuga bwebwe'ana
hedada, ta 'iyamayao geya bwebwe'ana.” Cidi
gwaeyedi gide tuwa yauyauledi 'idi gwae.

13 Ma taugu sahena yagwaegwae hane gin-
aula baibaiwadi weyahidi, beno namo 'igu pai-
howaina Yehoba 'i'ebwaegauwa weyahina yag-
wae hanehane, ma 'igu paihowaina 'asa tup-
wana 'oidiya ma 'omi wete 'oimiya. 14 Coinega
sowasowagu ma 'oimiya yaloina. Moisa, 'omi
'igu 'ebeloina 'alona, weyahina taugu wasa
bwebwe'ana Keliso weyahina ya'ewa nugeteya
'oimiya.

15 Geya 'abehega hali tomota 'idi paihowa
loimiya weyahina yagwae hane, taugu tuwa
'igu paihowa weyahina, ma yanuwatuhu yahiya
labehega 'eguma 'imi hemisa 'imadou, nata
'igu paihowa 'oimiya wete 'imadou hedade,
16 lpinega nuwanuwagu wasa bwebwe'ana yalo-
hatotowe taudi 'asa bwagabwaga 'oidiya, ma
hesi gesowana yagwaehane 'eguma yapaihowa
tuwa taudi wasa bwebwe'ana sihesagoha pwaiya
loidiya. 17 “Ceguma taiya nuwanuwana ma
'igwae hanehane, 'ilobwaineya ma Bada namo

weyahina 'ida gwae,” 18 Wete 'eguma taiya tau-
namo '‘'ahwa bwebwe'ane, Yehoba geya'abwa
liyaliyaliyaya weyahina. Ma hesi 'eguma Yehoba
tomota 'i'ahwa bwebwe'ane, nata 'ebeyaliyaya.

11

Paulo 'ina paihowa
1 Cigu gwae bewa gide yauyaule yagwaegwae,
ma hesi 'eguma wa'alama'i'ita, 'igu nuwatuhu
yahepwaila latuwe 'oimiya.

2 Weyahina nuwanuwagu 'omi, gidemusa
Yehoba nuwanuwana tauda, 'oinega yagwae
hemisaegomiya Keliso 'oina, 'omi gidemusa
gumalaulau 'aigeda 'ina mumuga bwebwe'ana
mabwaiyana, ma loheya ba'idana sihai. 3 Ma
hesi ya'ateyohowa weyahimi, 'amuge ma
'imi nuwatuhu si'wani ma 'imi 'atetagwala
Keliso 'oina wa'ebesine, gide mwalo mwata Ibe
'i'aboweya 'ina gwae hotohoto 'oinega, ta Ibeina
'iwe'a.

4 Coinega 'eguma taiya 'itautauyawa ma
Yesu tetelina 'oimiya 'ilohatotowe ma geya
tauma 'ima lohatoto gide, tauna 'oina watagwa
tagwalegomi. Comi wasa bwebwe'ana 'oina
watagwala pwaiyegomiya ta Yaluyaluwa Tabuna
'oimiya walotohoya, ma tuwa hali tetela ma hali
yaluyaluwa 'oidiya watagwa tagwalegomi.

5 Cimi tologuguyao hauhaudiyedi ‘'omi
wanuwatuhuya 'abehega sihane sinegauwa,
ma hesi geya sowasowahidi. 6 Ceguma geya
yada gwae bwaibwaina, ma hesi yasanapu moisa



2 Kolinita 11:7 XXVii 2 Kolinita 11:14

ma tuta mabwaiyana 'igu sanapuina yahe'ita
pwaidiya 'oimiya.

7 Mwalo Yehoba wasana 'oimiya yaloha-
totoweya, ma geya 'eta maisa weyahina
yagwaegwae 'oimiya, 'oinega wanuwatuhuya
yalopuiya weyahina taugu ya'abi suluhegauwa
ma 'abehega 'omi wahane. & Cana 'ita gide
yayagayagaha hali hekalesiyao 'oidiyega,
weyahina mane si'ebwaegauwa ma 'abehega
'omi weyahimi yapaihowa.

9 Wete tutaina 'imi tupwa yamiyamiya ma
yagomagomale geya yada 'ahwanoiya 'oimiya,
ma hesi tupwana tasidao Masidoniya 'oinega
sitauyama ta lema si'ebwaegauwa; weyahina
geya nuwagu ma mwau 'oimiya yalagu 'agu
'le'ahai weyahina. Mwalo geya 'aigeda mwau
loimiya yalagu, ma tuta sinaonaoma 'oidiya wete
sahena yalagulagu. 10 Cigu gwae hane bewa gwae
moisa Keliso 'oinega, ma sahena 'aigeda taiya
'igu gwae bewa 'i'eto'etobode Akaya tupwanao
mabwaiyadi 'oidiya.

11 Ma to'aha huhuna? Nuwana 'igu gwae
bewa weyahina ta yalogwahategomiya? Sahena!
Yehoba 'isanapu bwaibwainigauwa yahelauwe-
gomiya.

12 Wete 'igu paihowa weyahimi tuwa 'abwa
yada paipaihowa, ma 'oinega ya'abihe lolagudi
taudi togwae gagasa sigwaeya 'abehega 'idi
paihowa 'oimiya gide taugu 'igu paihowa.
13 Weyahina to'abowedi 'adi 'ita gide Keliso
'ana tohepwailao ma hesi galana sipaipaihowa.
14 Taudi gide Seitani, mumugana galana, ma
hesi 'ana 'ita 'ibuiya gide anelose 'asi'asilalana.

15 Coinega sahena nuwami 'ihehenainaida
leguma Seitani 'ina topaihowao wete 'adi 'ita
sibuidi ma topaihowa dumwaludi gide. Ma
tuwa, tuta 'ebelosaloha 'oina 'idi mumuga galadi
weyahidi taudi nata sigala hedade.

Paulo 'ina muyamuyao

16 Yada  hegwaegomi  wete  sahena
wa'ahwa'ahwa yauyaulegau, ma 'eguma
wa'ahwa yauyaulegau tuwa, 'ausala, ma 'igu
gwae yauyaule wahesagohe, ma 'oinega tupwana
yada gwae gagasa.

17 Cigu gwae gagasa bewa geya 'ida Bada 'ina
loinega, ma hesi yauyaulegu tuwa. 18 Weyahina
tomota mabwaiyadi sigwaegwae gagasa ginaula
bale'u weyahidi, 'oinega taugu wete yada gwae
gagasa taudi gide.

19 Ma 'omi hesi sanasanapumi ta tomota
yauyauleidi 'oidiya wa'atetagwala, 20 'eguma
paihowa mwaudi si'ebwaegomi, ma 'oinega
loimiyega siyagayagaha, ma si'abowegomiya, ma
ma'idi nuwahane manimiya sisapi. 21 Ma taugu
we'awe'agu, 'oinega geya yada sapigomiya, ta
bewa 'ebedeba mwadina 'oiguwa.

Ta 'eguma 'imi tologuguyaedi to'aha weyahidi
sigwaegwae gagasa, hesi tuwa taugu yahetohe
yauyaule ma yagwae gagasa ginaulaedi
weyahidi.

22 Ceguma taudi melbeliu, taugu gide.
Ceguma taudi Isileli 'ina susuwao, taugu gide.

Ceguma taudi Ebalahamo tubunao, taugu gide.

23 Ceguma taudi Keliso 'ina hewahewaliyao
bwebwe'adi, taugu lina hewali
bwebwe'ana hedade.

Cigu gwae bewa gide yauyauleigu. Cigu guibiga

loinega yanugeta sinediya, 'igu luhu deliya

baibaiwa hedade, 'agu sapiyao wete baibaiwana
ta tuta mabwaiyana 'oidiyega 'abehega tuwa
nata ya'amasa.

24 MeYudiya balaeyega sisapigauwa, 'ana
baibaiwa teti naini, ta sapiina bewa gide
ma nima 'ai'aigeda yalobediya. 25 Matoi
wete sihunugauwa 'aiwe 'oidiyega, ma'aigeda
dimwega sihunu dadanegauwa, matol waga
loinega yadamana ni'u 'awawa, ma sabwelo
laigeda ma nihuwana 'aigeda 'idoegauwa.

26 Ma wete 'igu 'adau 'oidiyega 'ebehesilae
yalobediya we'aha madoudi ma toyagahao
loidiyega, ma 'igu bodao meYudiya 'oidiyega,
ma taudi geya meYudiya 'oidiyega, ta 'asa
madoudi 'oidiyega, ta pwatula 'oidiya, ta wete
ni'u 'awawa, ma wete tasidao 'abo'aboidi
loidiyega, 27 'ima paihowa madouna, ma
miyamwau 'adi tuta 'oidiya, nihuwana geya
yada 'enowa, ma gomale ta tani'oyahala, wete
tuta tupwana baibaiwana geya 'agumo, ta geya
'igu hadamo, ma geya 'agu 'wamamo tuta gogai
loidiya. 28 Ma wete sabwelo mabwaiyana 'oidiya
yanuwanuwatuhu madouna tohekalesiyao
tupwa baibaiwadi weyahimi. 29 Coinega 'eguma
taiya 'iwe'a, taugu wete gide yawe'a, ma 'eguma
taiya 'ebetupa 'oina 'ibe'u, beno 'igu 'ebe
nuwagala.

30 Ma wa'ita, 'igu gwae gagasa 'igu we'aomo

weyahidi. 31 Yehoba tauna 'ida Bada Yesu
tamana tada hepwatuwe hataya, ma tauna
'isanasanapugau 'abehega 'igu he'ote'otetela
bewa gwae moisa. 32 Mwalo, kini Alesitasi
'ina tuta toloina ‘'aigeda 'asa Damasiko
loina 'itoho waiwai ma 'abehega ma'ina
tolo'alehao si'abiyahigau, 33 ma hesi 'iyagwao
si'abihetegauwa, ta 'ali 'ana 'ahwa'eda
tabwaninega siso'eya, ta 'oinega silagu
suluhegauwa kodowega bale'uwa, ta 'agu
'lalehaowedi 'oidiyega yadena.

12

Paulo 'ina 'eno'ita'ita

1Sowasowahigu ma yagwae gagasa, ma gagasa
geya wete 'eta 'ina lemamo, ma hesi tuwa yag-
wae gagasa 'igu 'eno'ita'ita weyahina 'ida Bada
loinega.

2 Caigeda Keliso 'ina loheya yasanasanapu,
tauna  bolime potini sigumwala 'oina
Yehoba 'itoeya galewa, nuwana 'wapina
bo vyaluyaluwanamo, ‘'iyamuge, Yehobamo
lisanasanapu. Citoeya ta 'ihaneya galewa
laigeda 'oina, ta 'thaneya wete galewa heluwena,
ma wete 'ihaneya galewa hetoina ‘'oina.
3Yasanapuya 'abehega Yehoba loheyaina 'itoeya
'ina tupwa bwebwe'ana ta wasawasaina 'oina,
ma nuwana 'wapina bo yaluyaluwanamo,
geya yasanapu. Yehobamo 'isanasanapu.
4 Ma loheyaina megalewa 'idi gwae tupwana
'ithesagohediya, ma geya sowasowahina ma
'igwae latuwedi weyahina he'ahe'asisidi.

> Sanapuina weyahina yagwae gagasa, ma sa-
hena taugu weyahigu yagwaegwae gagasa. Beno
namo 'igu we'ao weyahidi yada gwae gagasa.

6 Ma hesi 'eguma to tuta yagwae gagasa,
beno gwae moisa ma geya gwae yauyaule. Ma
tuwa sahena yagwaegwae gagasa, weyahina
nuwanuwagu ma wanuwanuwatuhu to'aha 'igu
paihowa wa'itediya, nuwana 'igu gwae wahe-
sagohediya, bewa namo weyahidi, ma sahena
to'aha wete weyahigu.

7 Ma Yehoba geya nuwana ma yanuwahane
'igu 'eno'ita'ita bwebwe'adi weyahidi. Coinega
ginaula 'aigeda Seitani 'oinega 'i'ebwaegauwa,
ta 'alogu 'ana lotohona gide ma'ana 'aliliya,
ta yanuwanuwagala, ma geya sowasowahigu
yanuwahane. 8 Mwauina bewa weyahina matoi
Yehoba ya'ahwanoiyeya ma 'i'ewayahule. 9 Ma
'igu 'ahwanoiina 'themaiseya 'igwaeya,

“Sahena. Ma hesi 'igu helaumo sowasowahiu,
ta 'ino we'a 'oina 'igu waiwai 'ulotohoya
'abehega sowasowahina.”

Coinega 'igu we'ao weyahidi yayaliyaliyaya
ma yada gwae gagasa, weyahina 'igu tuta we'a
loidiya Keliso 'ina waiwai 'oiguwa 'imiyamiya.
10 Coinega Keliso weyahina yatagwatagwala
mwau baibaiwana 'oidiya, gide we'a 'ahwa
galagala, tuta mwau, 'aleha, hesilae. Weyahina
leguma yawe'a bewa 'igu 'ebehewaiwai!

Paulo 'ina nuwatuhu meKolinita weyahidi
11 Moisa, 'omi 'imi gwae weyahina yahepwaila
pwalya gide yauyauleigu. Cllobwamegomlya
wa'ahwa bwebwe'anegau, ma hesi wa'ahwa

galegalegauwa, eeta 'imi tohepwailao hauhaudi
wa'ahwa bwebwe'anediya. 12 Cila'ilalaedi
matamiya ma'igu he'alama'i'ita yapaihowediya,
beno ginaula ‘'ebehenainaida ma paihowa
waiwaidi, ma 'oidiyega wada sanapugau
labehega taugu Keliso 'ana tohepwaila moisa.
13 Wete 'igu paihowa weyahimi tuwa gide 'igu
paihowa hekalesiyao mabwaiyadi weyahidi, ma
laigedamo ginaula geya 'oimiya yapaihowa,
'agu lema mane ya'ewa'ewa hekalesiyao
baibaiwadi 'oidiyega, ma 'omi 'oimiyega geya.
Ciyagwao, ya'ahwanoi 'oimiya ma 'igu pui bewa
wanuwasam.

14 Tuta 'i'iuna ma yatauyawa 'oimiya. Mwalo
sauga 'eluwa yahabo'enegomiya, ma bewa nata
hetoina yatauya, ma sahena 'aigeda wete mwau
yalagulagu 'oimiya 'agu lema weyahina, ma
hesi 'omi tuwa nuwanuwagu, ma geya nuwagu
'imi tobwatobwa. Gwagwama geya lema sida
lebwaediya tamadiyao 'oidiya, ta tamadiyao
hesi si'e'ehele natudiyao 'oidiya, 'oinega taugu
'ilobwainegauwa ma 'omi natugwao 'oimiya
yada 'e'ehele. 15 Yatagwala pwaiya ma 'igu
tobwatobwa ma 'igu tuta mayawasigu wete yada
'eheleya yaluyaluwami sabi 'abihetedi. Taugu
'igu helau 'oimiya madouna, 'oinega togidega ta
'oinega 'omi 'imi helau 'oiguwa 'i'iuna tuwa?

16 Ma tupwami wagwae, “Paulo 'ima tobwa-

tobwa geya 'ida 'ewediya, ma hesi 'ina sanapu
madouna 'oinega 'i'abowemaiya.”

17 Geya! Loheloheyaedi yahesumanediwa, 'igu
loinega togidega si'abo 'esa? Geya, 'awa?

18 Mwalo Taito yaloineya ta tasidai 'aigeda
ba'idana yahesumanediwa 'oimiya. To'aha Taito
'ina 'abo 'oimiya? Taito ma taugu 'ima nuwatuhu
ta 'ima mumuga 'oimiya mahemahetena 'awa?

19 Ciyagwao, sahena wanuwanuwatuhu
labehega 'igu gwae bewa 'oidiyega ya'ahwa
bwebwe'anegau matamiya. @ Geya, ma hesi
mabwaiyana Yehoba matana Keliso 'ina gwae
yagwaegwaeneyawa sabi 'abihe waiwaiyegomi.

20 Moisa, ya'ateyohowa, ta geya nuwagu
yatauyawa ma 'imi mumuga vya'ita lobeya
labehega geya bwebwe'ana, ma 'igu
tauyawa weyahina wanuwagala, ‘'eguma
taumimo wahe'ohe'ohena ma wahe'ipi'ipi ma
wagamwasowala, nuwana walotobwatobwa
hedade, ma 'iyamiyao wa'ahwa galagalaedi,
ma wanuwahane, nuwana wapaihowa
bwagabwaga. 21 Cigu 'ateyohoina 'abehega
'leguma yatauya hilawa 'oimiya ma Yehoba
'ebedeba mwadina 'i'ebwaegau matamiya, ma
taudi mwalo sipuiya, ma 'idi mumuga bi'ibi'ina
ta pui ta ganawala 'oidiyega geya wanuwabui,
taudi si'abihenuwa mwauwegau, ma weyahidi
yada dou.

13
Cebelosaloha
1 Nata yahabo'enegomi, beno hetoina
'igu habo'ena 'oimiya. Ceguma taiyawedi

nuwanuwadi ma ‘iyadaina ‘'aigeda 'oina
siyatala, 'ilobwaineya ma tomota 'eluwa bo 'etoi
sihepwaila mahemahetena 'ina pui weyahina.

2 Mwalo 'igu habo'ena heluwena 'oina 'imi
topuiyedi ma baibaiwami yalohatotogomiya,
gidemusa tuwa bewa bwaga yamiyamiya ma
yahenuwa laguwegomi 'abehega 'eguma yatauya
hilawa 'oimiya loina mwauna ya'ebwaedi
topuiyedi mwalo ma tupwadi wete ba'idadiyao.
3 Beno 'ebe'ita 'oimiya ma 'oinega wasanapugau
labehega Keliso 'oiguwega 'igwaegwae. Tauna
Kelisoina 'ina paihowa 'oimiya geya we'ega
ma hesi waiwaina. 4 Moisa si'abi hekeloseya
gide loheya we'awe'ana, ma hesi Yehoba 'ina
waiwaiyega mayawasina 'imiyamiya. Tauma
wete wahima we'adi tauna wahina gide,
ma Keliso yawasina 'oinega sowasowahima
laloinegomi, Yehoba 'ina waiwaiyega.

5 Coinega waboi watohogemi, togidega
Keliso 'ana hemisa wa'abiyahiya, bo geya.
Togidega, wasanapuya 'abehega Keliso 'atemiya
'imiyamiya, ma 'eguma geya, beno weyahina
geya 'imi hemisamo. 6 Yahemisa wete ma 'eguma
watohomai wasanapumai 'abehega geya 'ada
we'a.

7 Tauma 'a'ahwa'ahwanoi Yehoba 'oina ma
labehega sahena wapuipui, geya 'abehega
wa'ahwa tohepwaila moisemai, ta 'eguma
tomota geya si'ahwa tohepwaila moisemai,
lada yaliyaya tuwa 'omi 'imi mumuga
dumwaluna weyahina. 8 Weyahina tauma
geya sowasowahima mumuga dumwaludi
'a'etobodedi, ma hesi ginaula dumwaludi
weyahidi 'apaipaihowa.

9 Coinega 'ima we'ao 'oidiya 'ayaliyaliyaya
'leguma 'omi  wahewaiwali, ma  wete

lalahwa'ahwanoi Yehoba 'oina ma watoholo
pa'ala bwaibwaina.

10 Cimi leta bewa bwagega yalelediwa ma
leguma tutaina yatauyawa sahena yaloiloina
pa'ala 'oimiya, weyahina loinaina 'ida Badaina
'i'ebwaegauwa geya sabi 'abihegalegomi, ma
hesi sabi 'abihe waiwaiyegomi.

11 Ciyagwao kaiyoni. Cigu lohatoto wada
hesagohe ma wanuwabui. Wete 'imi nuwatuhu
laigeda 'oinega wada miya siwaloha, ma

Yehoba tauna helau ma nuwadaumwala huhudi
ba'idamiu wada mlya yaliyaya. 12 Ciyamiyao

ba'idamiyao = wa'atusapwaligomi  lotohona
bwebwe'ana 'oinega. 13 Keliso 'ana tohemisao
'ebwa 'idi helau 'oimiya.

14 Bada  Yesu Keliso mabwaiyami
'I'atemuyemuyegomi ma Yehoba 'ithelauwegomi
ma Yaluyaluwa Tabuna wete ba'idamiu
wahe'iya'iyagu moisa.

Taugu Paulo.

